
shrIgaNeshottarashatakam

శ్రీగణేశోత్తరశతకమ్

ఏవం సృష్టయవనాదీన్  బ్రహ్మాణ్డానామనేకకోటీనామ్   ।
కుర్వన్ క్రీడావశతో  వినాయకత్వం విరాజసే ముదితః ॥ ౧॥
భౌతికపరమాణూనాం పుజఞ్జైర్జాతం   యథా నరశరీరమ్ ।
బ్రహ్మాణ్డాత్మవిరాజో   వపుర్హి జాతం తథైవ  బహుగోలైః  ॥౨॥
చన్ద్రాద్యా  ఉపగోలాస్తేషు హి విశ్వమ్భరాదయో గోలాః ।
సూర్యాదిమహాగోలాః సుమణిద్వీపాదయః పరమగోలాః ॥ ౩॥
సర్వావయవసుపూర్ణో మాతుర్గర్భ  యథా శిశుర్భవతి ।
ఏవం బహువిధగోలైః  పూర్ణావయవం  విరాటూస్వరూపం తత్ ॥ ౪॥
తస్య విరాజో దేహే కటయూర్ధ్వే  చైకవింశతిస్వర్గాః   ।
షోఢా విభాగవన్తస్తేషాం  మధ్యే హ్య త్వ యం పరమగోలః ॥ ౫॥
ద్వీపశ్చిన్తామణిరితి మూలాధారో విరాట్శరీరస్య ।
బ్రహ్మాణ్డమధ్యదేశే   తిష్ఠత్వచలః  సదా నిరాలమ్బః ॥౬॥
పరమాత్మకల్పితేషు స్వపథేషు గోలా యథా భ్రమన్త్యన్యే  ।
న కదాపి తథా భ్రామ్యతి  చిన్తామణిరిత్యయం పరమగోలః ॥ ౭॥
తత్తద్బ్రహ్మాణ్డాత్మకవిరాట్సమూహో  మహావిరాడ్బ్రహ్మ ।
తస్య హి సవావయవా నిఖిలైబ్రహ్మాణ్డకోటిభిః    పూర్ణః  ॥౮॥
అఖిలాణ్డకోటిసముదయజగదాత్మాభూన్మహావిరాట్పురుషః  ।
బ్రహ్మాణ్డకోటిమధ్యే   మూలప్రకృతిస్వరూపకో  ద్వీపః ॥౯॥
నామ్నా చిన్తామణిరితి మూలాధారే మహావిరాడ్ రూపే ।
సహసిద్ధిబుద్ధిరస్మిన్   సగుణమహావాక్యగణపతిర్భవసి ॥ ౧౦॥
మూలావిద్యాప్రతిగతదేవరత్వం  హి ప్లుతప్రణవరూపీ   ।
విరిశ్చిహరిహరరవిభిస్తేషాం శక్త్యాత్మజాదిభిర్వినుతః ॥ ౧౧॥

1



శ్రీగణేశోత్తరశతకమ్

ఏకార్ణపత్తనాభిధమూలస్థానం   విభాతి తన్మధ్యే ।
తత్రాపి  కల్పవృక్షోద్యానగతోఙ్కారమణ్టపో  భాతి ॥ ౧౨॥
సింహాసనే హి చిన్తామణిమయసోపానసంయుతే తస్మిన్ ।
ఏకాక్షరగణపతిమహమనిశం ధ్యాయామి సిద్ధిబుద్ధియుతమ్   ॥ ౧౩॥
తత్ర మయూరేశాదిమమూర్తివిశేషాన్ సమన్తతోఽభిగతాన్ ।
తచ్ఛక్తిమూర్తిసహితాన్ సహపరివారాన్ సమాశ్రయే  సతతమ్ ॥ ౧౪॥
తత్ర ప్రథమావరణే  యువరాడవ్యక్తగణపతిం వన్దే ।
గణకం హంసగణపతిం భజేఽహమన్యాంస్తదీయపరివారాన్ ॥ ౧౫॥
అద్భుతరచనావత్యస్తత్ర చతుష్షష్టివిధయః   సన్తి ।
తత్తత్స్వథలాధికారానురూపగణపాశ్చ కోటిశః సన్తి ॥ ౧౬॥
నాత్రత్యవైభవాదీన్   శేషోఽపీష్టే యథావదాఖ్యాతుమ్ ।
అత్యల్పబుద్ధివిభవః  ప్రభుర్భవేయం  కథం ను వర్ణయితుమ్  ॥ ౧౭॥
ఏకాపత్తనస్య తు దక్షిణపార్శ్వే పురం వరం భవతి ।
నామ్నా షడర్ణపత్తనమాజ్ఞాస్థానం    స్థలం  హి కృత్యానాం కార్యాణామ్ ॥ ౧౮॥
అత్ర హి షడర్ణరూపీ  నిజశక్తిభ్యాం చకాస్తి విఘ్నేశః ।
తం త్వాం నమామి సన్తతం ప్రాయః  ప్రాగుదితవైభవాదియుతమ్   ॥ ౧౯॥
నిచితచతుర్దశభువనం  సప్తమహాద్వీపవసుమతీమధ్యమ ।
లోకాలోకవలయితం బ్రహ్మాణ్డమిదం   తథాన్యదపి సర్వమ్ ॥౨౦॥
గగనే ఖద్యోత ఇవ హ్యణ్డః  ప్రద్యోతతేఽయమేకైకః   ।
అణ్వణుమాత్రావయవః  పరిణతజగదాకృతేః కిల మహాప్రకృతే  ॥౨౧॥
నిఖిలబ్రహ్మాణ్డోపరిభాగే   స్వానన్దభవనలోకరతే  ।
అన్వర్థనామధేయో ముద్గలకపిలాదియోగిభజనీయః  ॥౨౨॥
స ద్వాదశాన్తదేశో మహావిరాజోఽఖిలాణ్డరూపస్య  ।
ఐక్షవసాగరమధ్యే ప్రదీప్యతే  కోటియోజనం వితతః ॥౨౩॥
కోటిదివాకరదీప్తిర్యత్ర చ పురుషార్థసమ్పరిసమాప్తిః  ।
యత్ర న పునరావృత్తిర్యశ్చ మహావాక్యగణపతేర్వసతిః ॥౨౪॥
తత్ర హిమూలస్థానం  శతయోజనవిస్తృతాయతోత్తుఙ్గమ్  ।
ఓఙ్కారవలయరూపామృతసాగరమధ్యగం విభాతి తవ ॥౨౫॥

తత్ర సహస్రస్తమ్భే   చిన్తామణిమణ్టపే  విచిత్రతమే  ।
ఏకాక్షరపీఠే తవ తేజోమయవిగ్రహం  హృదా కలయే ॥౨౬॥
భవదీయసత్యభాగే స్మితవదనాం బ్రహ్మభావదాం  దయితామ్ ।
ధ్యాయామి సిద్ధిదేవీం  పీతామ్బరధారిణీం చ జగదమ్బామ్ ॥౨౭॥
కల్హారకుసుమమాలాం  కస్తూరీతిలకవిజ్వలత్ఫాలామ్ ।
కరుణాపూర్ణకటాక్షాం  కనకసవర్ణా సదృక్షాం ఞ్చ మోక్షలక్ష్మీం తామ్ ॥౨౮॥
శశిశేఖరాం త్రినయనాం  సువర్ణసరసీరుహే  సుఖాసీనామ్ ।
భాసురసర్వవిభూషణవృన్దాం  సర్వాఙ్గసున్దరీం   వన్దే ॥౨౯॥
ధ్యాయామి బుద్ధిదేవీం  బ్రహ్మజ్ఞానప్రదయినీం    దయితామ్ ।
భవదీయదక్షభాగే ఘనసారతుషారసన్నిభశరీరామ్ ॥ ౩౦॥
మన్దస్మితముఖపద్మాం  మన్దారముఖప్రసూనకృతమాలామ్   ।
వన్దారుమధుజ  భజన లోలాం వృన్దారకముఖ్యమృగ్యపదమూలామ్  ॥ ౩౧॥
కస్తూరికావిశేషకవిలసితనిటిలాం గణేశకృతలీలామ్ ।
సితతామరసాసీనాం త్రిలోచనాం  చన్ద్రశేఖరాం  రుచిరామ్ ॥ ౩౨॥
భవతో భవనం పరితః ప్రథమావరణే  విచిత్రరత్నాని  ।
క్రీడాగానాదీని  స్థానాని  మనోహరాణి సుబహూని ॥ ౩౩॥
తత్తత్స్థానానుగుణం  గృహీతకమనీయవిగ్రహవిశేషః  ।
సిద్ధథా  బుద్ధయా  చయుతో విహరసి ముదితస్తదర్హపరివారః  ॥ ౩౪॥
కన్దర్పకోటిపరిభూసౌన్దర్యఝరీతరఙ్గితాకారాః    ।
క్రీడాగానాదిగతా  మఙ్గలమూర్తీశ్చ  మన్మహే మనసి ॥ ౩౫॥
భవతః కటాక్షవీక్షాం ప్రతీక్షమాణాశ్చ  కిఙ్కరప్రవరాః  ।
ఆజ్ఞాకరణప్రవణా   అభ్యర్ణే సన్తి  కోటికోటిగణాః ॥ ౩౬॥
భవతో హి వామపూర్వే కిఞ్చిన్యూనే మహేన్ద్రమణిపీఠే  ।
ఆసీనం యువరాజ సిద్ధిసుతాఽవ్యక్తగణపతిం  వన్దే ॥ ౩౭॥
దూర్వాదలవచ్చ్యామలకోమలమూర్తిం నిశాకరాపీడమ్ ।
కన్దర్పసున్దరాఙ్గం    కౌస్తుభచిన్తామణిప్రభాదీప్రమ్   ॥ ౩౮॥

నిజలోకవాసిసర్వాభీప్సితవిజ్ఞాపనాదివానామ్  ।
విజ్ఞాపయతి  విశేషాన్ స కిల మహావాక్యగణపతేః సవిధేభవతే ॥ ౩౯॥
భవదీయసన్నిధానే తస్మాదన్యో న కోఽపి గణవర్గః  ।
గన్తుం స్థాతుం  వాపి ప్రభవతి  కిముత ప్రభాషణాదివిధౌ  ॥ ౪౦॥
అపి చావ్యక్తనివేదితనిజభక్తజనానుకూలకృత్యాని ।
ఆకర్ణనమాత్రాదపి   సద్యః కర్తుం కృతాదరో హి భవాన్ ॥ ౪౧॥
భవతో హియామ్యపూర్వే స్ఫాటికపీఠే గురుం సుఖాసీనమ్ ।
అతిసున్దరం  యువానం బుద్ధేః  సూనుం వి సు లేఖనీపాణిమ్ ॥ ౪౨॥
చూడాశశిప్రకాశం  శుద్ధస్ఫటికప్రభాప్రతీకాశమ్    ।
గణకం గణకాధీశం హంసగణేశం నమామ్యమాత్యే నమామి సచివే శమ్ ॥ ౪౩॥
లోకం దేశం గ్రామ  బ్రహ్మాణ్డస్థితపరాత్మభక్తానామ్    ।
పూర్వాచరితాన్ గణకో ధర్మాదీంశ్చ స్వపుస్తకే లిఖతి ॥ ౪౪॥
గణకవిలేఖనమాత్రాత్  సకలాన్నిజభక్తపుఙ్గవాకలితాన్  ।
ప్రణిదాపయస్యనల్పాన్  కామకలాపాన్ సురాదిదురవాపాన్ ॥ ౪౫॥
బ్రహ్మ  మహత్తత్త్వగతం  గణకం ప్రాహుః  సమస్తయోగీన్ద్రాః  ।
యోనిబబన్ధ గ్రన్థాన్   గణపతివిషయాన్ మహేతిహాసాదీన్ ॥ ౪౬॥
ధ్యాయన్తి హంసరూపం పరమగురుం యం సహస్రదలపద్మే  ।
ఆసీనం గణకేశం హృదయే కిలయోగిపుఙ్గవాః  సతతమ్ ॥ ౪౭॥
నిఖిలబ్రహ్మాణ్డస్థితభక్త     జనానాం హితాహితం వక్తుమ్ ।
వరదాదికోటిగణపా వికటస్యాన్తే వహన్తి సచివత్వమ్ ॥ ౪౮॥
అఖిలాణ్డకోటినివసద్భక్తానానన్దభవనమానేతుమ్   ।
ఆధికారపదనియుక్తా ఆమోదముఖా భవన్తి కోదిగణాః ॥ ౪౯॥
త్వద్భక్తిమాత్రసులభానీదృశతత్రత్యసర్వపరివారాన్    ।
మనసా నుమో నౌన్య నవరతం ద్వారీభూతాన్ భవత్సమీపాప్తౌ ॥ ౫౦॥
త్రినయనచన్ద్రాపీడా   బ్రహ్మానన్దామ్బుధౌ   భృశం మగ్నాః ।
ఆనన్దభవనభువనే  గణపతిసారూప్యభాగినోఽనన్తాః ॥ ౫౧॥
బహుకల్పకోటికాలం భవతః సదుపాసనాత్ ప్రమోదన్తే  ।

శుణ్డాదణ్డవిరాజత్తుణ్డావిగలన్మదామ్బుయుతగణ్డాః     ॥ ౫౨॥
సాలోక్యముక్తిభాజోఽసఙ్ఖ్యేయాశ్చాఖిలాణ్డభక్తజనాః    ।
ఏవం సామీప్యపదప్రాప్త్యా  సుఖభూమభాగినోఽనన్తాః ॥ ౫౩॥
స్వర్గాదివాసినామపి  దుష్టాసురబాధశాపబాధాదిః  ।
ప్రారబ్ధకర్మభోగః   కదాచిదపి మాతృగర్భవాసాదిః ॥ ౫౪॥
ఆనన్దభవనవాసీ  నైతాదృగుపద్రవం   కదాచిదపి ।
అనుభవతి కిం త్వఖణ్డం  బ్రహ్మానన్దం   న దుఃఖసమ్భిన్నమ్ ॥ ౫౫॥
సఙ్కల్పమాత్రసులభానాహారవిహారకామభోగాదీన్  ।
పరిహృత్య నిత్యతృప్తా నిత్యానన్దాత్మనా  మహాత్మానః ॥ ౫౬॥
జ్ఞానయోగాదినిష్ఠా  జీవన్ముక్తా గతా హి యే తత్ర ।
బ్రహ్మవిచారపరాస్తే  ప్రాపురనన్తా  విదేహకైవల్యమ్  ॥ ౫౭॥
కేశాధికారయుక్తా యోగిజనా యే తు పూర్వకల్పేషు ।
బ్రహ్మాచ్యుతాదయస్తే  విద్యన్తే  తత్ర కోటిశః పరితః ॥ ౫౮॥
అవతారమూర్తయస్తే సన్తి  సమన్తాత్ సహస్రశస్తత్ర   ।
తవ తత్ర తత్రైవ  మూర్తిమన్తో హ్యామ్నాయాన్తాః స్తువన్తి  మహిమానం తవ రూపమ్ ॥
౫౯॥
సర్వావరణసమేతాస్తత్తత్వచ్ఛక్తిసిద్ధిబుద్ధధంశాః     ।
తత్తదవసరా కాల నుగుణాః సన్తి సహస్స్రం హిమూర్తయస్తత్ర ॥౬౦॥
ఇత్యానవమావరణం విచిత్రరూపా  విభూతివిభవాద్యాః ।
కవివాఙ్మనసోఽవిషయాః సన్తి స్వానన్దభవనలోకే  తే ॥౬౧॥
ఏతేభ్యశ్చ నిజేభ్యో లోకానుగ్రాహిమూర్తిభేదేభ్యః  ।
జీవన్ముక్తాదిభ్యోఽత్రత్యమహద్భయో  నమోఽస్తు సర్వేభ్యః ॥౬౨॥
దూరే భవతః పురతో సింహాసనస్య మూలేమూషకరాజో విరాజతే సుతరామ్ ।
దస్యురివాన్తర్యామీ భుఙ్క్తే భోగాంశ్చ సర్వజన్తూనామ్  ॥౬౩॥
అవ్యక్తగణపతిస్తవ  సేవార్థం  ప్రాప  మూషకాకారమ్ ।
భవదీయవాహనేష్వపి కురుతే సర్వేష్వనుప్రవేశమయమ్  ॥౬౪॥
యద్యపి హంసో విలిఖతి చణ్డో వా ననభైరవో  దాతాః ।
భవదాలయే గణపతే సతతం సేవాఫలం హి భక్తేభ్యః ॥౬౫॥

పూర్వం తవ సేవార్థం  ప్రవేశకాలేఽస్య  మూషకస్య తథా స్యాన్తే ।
న లభేత చేదనుజ్ఞాం  సేవా ఫలమపి సుదుర్లభం  తస్య ॥౬౬॥
సేవానభిజ్ఞమపి  మామనీశమన్యాదృశోపచారవిధౌ ।
చణ్డాదయోఽనుగృహ్ణన్త్వేతే    భవదీయభవనపరివారాః ॥౬౭॥
తవ భక్తకోటిమహిమా వక్తుమశక్యోఽత్ర ముద్గలః  ప్రవరః  ।
యచ్ఛిష్యాః కపిలాద్యాః సన్తి చతుష్షష్టికోటిమిత్రసిద్ధాః     ॥౬౮॥
త్వన్నామమాత్రజాపా  సమూలకాషం కషన్తి కలుషాణి ।
విషహరణసిద్ధమన్త్రో  జపమాత్రాదివ  విషం నిరవ శేషమ్ ॥౬౯॥
కుఙ్కుమకర్పూరాగరుమృగమదగోరోచనదియతగన్ధమ  ।
యద్భక్తా దధతే తద్వస్తు గజాస్యం సదాస్తు మమ చిత్తే ॥ ౭౦॥
శ్వేతార్కమూలమూర్తి జీవద్గజదన్తమూర్తిమపి  భవతః ।
శోణశిలామపి మనసా ప్రవాలరత్నాదిమూర్తిమపి  మహయే ॥ ౭౧॥
దూర్వార్చనమన్త్రజపా  వ్రతం  చతుర్థ్యా  యదీయచిహ్నాని ।
సిన్దూరధారణాద్యపి  స గణాధ్యక్షః సదాస్తు మమ శరణమ్ ॥ ౭౨॥
దూర్వారహితసపర్యా విఫలా భవతః కృతాపి హేరమ్బ ।
నిజశక్తిదత్తబీజద్వయరూఢా  యత్ శతాఙ్కురా దేవీ ॥ ౭౩॥
దుఃస్వప్ననాశినీ సా స్వార్చకపాపాపనోదనైకచతురా  పరా ।
భక్తజనవిఘ్నహన్త్రీ దూర్వాయాం తే తతో మహాప్రీతిః  ॥ ౭౪॥
యద్యపి దూర్వాన్నమయీ దుర్గాశప్తా  తృణాత్మనా జాతా ।
ఆరాధ్య సిద్ధిబుద్ధీ  శ్వేతహరిద్భేదతో ద్విధాభూత్ సా ॥ ౭౫॥
దుర్గార్చనే  తు నిన్ద్యా  శ్లాధ్యతమమేవార్చనేఽన్యదేవానామ్  ।
భవతోఽతిశ్లాధ్యతమా యుగ్మత ఏకైకవింశతిభ్యాం  వా ॥ ౭౬॥
తులసీ నీలా దేవీ వైష్ణవమాయా   గణేశశప్తా సా ।
భవతోఽత ఏవ నిన్ద్యా  అర్హా గ్రహదేవతాన్యదేవానామ్  ॥ ౭౭॥
శ్వేతార్కకుసుమనికరైర్మన్దారసుమైస్తథా     శమీపత్రైః  ।
భక్తైరర్చితమాత్రాద్యథాతితృప్తిస్తథా    న తే క్వాపి ॥ ౭౮॥

శ్వేతార్కమూలమణిభిర్మన్దారశమీమయైశ్చ   మణినిచయైః  ।
ప్రథితాం  కిలాక్షమాలాం ధారయితారః ప్రసాదపాత్రం   తే ॥ ౭౯॥
విజయప్రవాలనగరో  భౌమమయూరేశనాసికాదీనామ్ ।
క్షేత్రాణాం యాత్రాయామశక్తమపి  మాం పునాతు విగ్నేశః ॥౮౦॥
న మమ జ్ఞానే  నిష్ఠా యోగే వా మన్త్రకర్మనామాదౌ  ।
త్వత్పాదాశ్రయణాన్మాముద్ధర   సంసారతశ్చ సిద్ధిపతే  ॥౮౧॥
నిర్వాణదీక్షయాహం న సంస్కృతో నాపియోగదీక్షాద్యైః  ।
సామాన్యదీక్షయాపి చ పునీహి బుద్ధీశ  భావనాలేశాత్ ॥౮౨॥
మామకృతసుకృతసఞ్చయమనుపాసితముఖ్యదేవతామూర్తిమ్ ।
కేవలభక్తిబలాన్మాం కృతార్థయేథాః  స్త్వం కృపాపయోరాశే ॥౮౩॥
ఇచ్ఛామాత్రాదణుమపి  మేరుం కురుషేఽనలం చ సలిలమివ ।
మరుమపి జలధిం భవతో మదఘనిరాసే గణేశ కో భారః ॥౮౪॥
ఆకస్మికయసి కామాన దురవాపానపి విచిత్రయస్యర్థాన్   ।
సర్వమకిఞ్చిత్కరమప్యపేక్షసే కిన్న్వనుగ్రహార్హం   మామ్ ॥౮౫॥
యోదేశకాలవస్తుభిరపరిచ్ఛిన్నోఽపి హృద్గుహావర్తీ  ।
ప్రేరయతి  సర్వజన్తూననవరతం  తం గణేశమర్హామి  ॥౮౬॥
కాలస్వభావనియతిప్రభృతిమమన్యన్త  యే జగద్బీజం (యే జగద్బీజముద్ గిరన్తి) ।
అవిదన్తస్తవ  తత్త్వం సంసృతిచక్రే భ్రమన్తి  ముహ్యన్తః ॥౮౭॥
సంసృతిధర్మాసఙ్గీ తత్సాక్షీ త్వం తదానురూప్యేణ ।
ఉచ్చావచఫలదాతుస్తవ చ న వైషమ్యం  నాపి నైర్గృణ్యమ్   ॥౮౮॥
యముపాసేఽస్మిఞ్జన్మని  దేవం యావచ్ఛరీరహానమహమ్ ।
ప్రేత్య  ప్రతిపత్స్యేఽహం  తమేవ భావం చ తత్క్రతున్యాయాత్ ॥౮౯॥
ప్రాగుత్పత్తేస్త్వమిదం   జగచ్చ సర్వం స్థితేరవస్థాయామ   ।
ప్రలయావస్థాయాం   త్వం ధ్యాయేయం కం కథం త్వదన్యమహమ్ ॥ ౧౦॥
కామతరఙ్గాభిహతం  గభీరసంసారసాగరే మగ్నమ్ ।
విషయగ్రహగృహీతం  భవాబ్ధిపోతస్త్వమేవ  తారయ మామ్ ॥౯౧॥
బహు సుఖ దుఃఖమోహరూపప్రపఞ్చజాలాడ్కురప్రరోహార్హమ్    ।

మూలావిద్యాబీజం దగ్ధుం  నాన్యద్వినా భవజ్జ్ఞానమ్  ॥౯౨॥
మాయావిలాసితమేతత్ ప్రపఞ్చజాలం  న వస్తుతః కిఞ్జిత్  ।
న హి రజ్జుశుక్తికాదివ్యతిరేకేణాస్తి   సర్పరజతాదిః ॥౯౩॥
తజ్జ్ఞానం  మే సులభం యజ్ఞతపోదానసాధనాభావాత్  ।
త్వద్భక్తిమాత్రసాధనమతిదీనం   మామనుగృహాణ విభో ॥౯౪॥
గన్ధర్వనగరకల్పం  సర్వం స్వాప్నప్రవృత్తిసదృశఞ్చ   ।
మాయామాత్రం  మన్యే త్వద్వ్యతిరిక్తం త్వదేకతానోఽహమ్ ॥౯౫॥
అగ్రాహ్యోఽనిర్దేశ్యోఽచిన్యోఽతక్యోర్ఽప్రమేయమహిమా    త్వం
విక్షిప్తచిత్తవృత్తిః   ప్రభవేయమహం  కథం మమ ద్ధ్యానే  ॥౯౬॥
భూతభవద్భవ్యేషు త్వద్వ్యతిరిక్తః కదాపి నాసేఽహం నాసీయ
త్వద్భావాపత్తిస్ను భ్రమాపగమనాత్  సదా త్వదాత్మాహమ్ ॥౯౭॥
శఋఙ్గగ్రాహికయేదృశ   ఆత్మేత్యుక్తౌ శ్రుతిస్త్వనీశానా   ।
చకితా ప్రతిపాదయతి  హ్యధ్యారోపాపవాదరీత్యా త్వామ్ ॥౯౮॥
త్వామేవాహం జానే త్వదన్యభావభ్రమాపగమనాయ  ।
త్వద్భావభావితోఽహం న్యం న భోగ్యవర్గఞ్చ  కామయే కమపి ॥౯౯॥
లమ్బోదర హేరమ్బ ద్వైమాతుర  దన్తివదన వినేశ ।
అవ్యాజదయాసిన్ధో భక్తపరాధీన  దీనజనబన్ధో ॥ ౧౦౦॥
భవతానుగ్రాహ్యోఽహం  సంసృతిబన్ధాదహం  ప్రముచ్యేయ  ।
నాల్పేన లోభనీయః విషయానన్దం  న చాభినన్దేయమ్  ॥ ౧౦౧॥
న స్వర్గస్వానన్దం   కార్యస్వానన్దమప్యహం  నేహే ।
ఆనన్దభవనమీయాం  తద్విన్దేయం  విదేహకైవల్యమ్  ॥ ౧౦౨॥
యద్యపి శుద్ధాద్వైతీ   బాహ్యసుపూజనాదినాపి శైవోఽహమ్  ।
పరమాత్మభావితగణపతిభావః కదాపి మాపైతు  ॥ ౧౦౩॥
శ్రుత్యాదిషు  ప్రసిద్ధా  గుణగణ గణపతి విభవా యథావదాఖ్యాతాః ।
కవిసమయసహజసిద్ధా వాచోయుక్తిః ప్రతాయతే  న మయా ॥ ౧౦౪॥
యద్యపి గణపతిగుణగణవర్ణనమేవ  ప్రధానతః  ప్రకృతమ్  ।
మతవిమతనాన్తరీయకనిరూపణశ్చానుషఙ్గతో  గ్రథితమ్  ॥ ౧౦౫॥

అత ఏవ పూర్వమేవ ప్రతిశ్రుతశ్లోకశతకతోఽప్యధికా    ।
వినేశభిన్నవిషయప్రతిపాదనతత్పరాః  కృతాః శ్లోకాః  ॥ ౧౦౬॥
ఇతి నీలకణ్ఠశాస్త్రీ  విద్వద్రత్నోపనామవాన్  విబుధః ।
శఙ్కరభగవత్పదస్థాపితషట్దర్శనీ   సుసారజ్ఞః  ॥ ౧౦౭॥
గామిషు భవత్సు సప్తదశాధికపఞ్చసహస్రేషు  కలి యుగాబ్దేషు  ।
అకరోద్గణేశశతకం  తద్గుణలేశైః   స్వవాగ్విశుధ్యర్థమ్  ॥ ౧౦౮॥
తం క్షామ్యన్తు మహాన్తో యది ప్రమాదప్రయుక్తదోషః   స్యాత్ ।
జీయాదియం కృతిర్మే సుచిరం భూయాన్ముదే చ సిద్ధిపతేః  ॥ ౧౦౯॥
సంసారదశాయామపి మోక్షదశాయాం తథైకరూపత్వమ్  ।
ఆత్మన ఉక్తోఽత ఏవ శాన్త బ్రహ్మప్రవాదిభిః   సాఙ్ఖయైః   ॥ ౧౧౦॥
మీమాంసకాస్తు కథయన్త్యాత్మాహమ్ప్రత్యయేన వేద్య ఇతి ।
అన్యే త్వన్యం సర్వం న వస్తుతః కిన్త్వపక్కసోపానమ్  ॥ ౧౧౧॥
విగతద్వైతాభాసో  వేద్యాన్తరవిషయవృత్తిహీనోఽహమ్ ।
త్వదూపచిత్తవృత్తిః  కిన్న భవేయం సదా త్వదాకారః ॥ ౧౧౨॥
నిరతిశయాన్దాత్మభవత్స్వరూపే  మహాపయోరాశౌ ।
విషయానన్దో నార్హతి  బిన్దశతతమాంశమాత్రమపి   భవితుమ ॥ ౧౧౩॥
॥ ఇతి శ్రీవిద్వద్రత్నోపనామకేన   వైయాకరణశిరోమణినా  వైదికషడ్దర్శనీసారవేదినా 
నీలకణ్ఠశాస్త్రిణా   విరచితం గణేశోత్తరశతకం సమాప్తమ్ ।

